
ئەژین محەممەد
یاریزانی بالەی یانەی پێشمەرگەی سلێمانی:

قەیرانی دارایی و 
كەمتەرخەمی بەرپرسانی 

وەرزشی یاریی
بالەی لاواز كردووە

تیپـــی بالەی یانەی پێشـــمەرگەی 
ســـلێمانی یەكێكـــە لـــەو تیپانـــەی كە 
لە شـــاری ســـلێمانی گرنگیی زۆر بە 
یارییەكانـــی كچـــان دەدات، یانەكەش 
بـــە ئامانجـــی پێشخســـتنی ئاســـتی 
یاریـــی بالـــە تیپێكـــی تۆكمـــەی پـــڕ 
لـــە یاریزانـــی بەتوانـــای لـــە یانەكـــە 
كۆكردۆتـــەوە بۆ ئەوەی لـــە داهاتوودا 
بـــەم كچـــە یاریزانانە كێبڕكێ لەســـەر 
ئەنجامـــی شایســـتە بكات لـــە خولی 
بالـــەی نایابـــی كوردســـتان و عێراق. 
ئەژیـــن محەمـــەد یەكێكـــە لـــە كچە 
و  یانەكـــە  بەتواناكانـــی  یاریزانـــە 
لەدایكبووی ســـاڵی 1996ی شـــاری 
كۆلێـــژی  قوتابیـــی  و  ســـلێمانییە 
پـــەروەردەی وەرزشـــییە لـــە زانكـــۆی 
ســـلێمانی و بەرپرسی لقی دەوروبەری 
كوردســـتانە،  قوتابیانـــی  یەكێتـــی 
پرســـیارێكمان  چەنـــد  نزیكـــەوە  لـــە 
ئاراســـتەی كـــرد و ئەویـــش بەمجۆرە 
گۆڤـــاری  پرســـیارەكانی  وەڵامـــی 

گوڵانـــی دایـــەوە.

* ئاســـتی یاریـــی بالـــە لـــە كوردســـتان چـــۆن 
دەبینـــی؟

- ئاســـتی یاریی بالە لە چاو ســـاڵانی پێشـــووتر 
لاوازتـــرە، ئەویـــش بەهـــۆی قەیرانـــی دارایـــی و 
نەبوونی خـــول و كەمتەرخەمیـــی لایەنی بەرپرس.
* ئەنجامنەدانـــی پاڵەوانێتـــی تا چەنـــد دەبێتە 
هـــۆی ئـــەوەی كـــە ئاســـتی ئـــەم یارییـــە پێـــش 

نەكەوێـــت؟
- ئەنجامنەدانـــی پاڵەوانێتییـــەكان دەبێتـــە هۆی 
بێزاریـــی یاریـــزان و دابەزینـــی ئاســـتیان، چونكـــە 
بـــۆ  لـــە خۆئامادەكردنـــی  بێـــزار دەبێـــت  یاریـــزان 
پاڵەوانێتییـــەكان و پاڵەوانێتیـــش ئەنجـــام نەدرێـــت، 

ئەوانـــە هەمـــووی گرفتـــە بـــۆ یاریزانان.
* بۆ ئەوەی یاریی بالە پێش بكەوێت پێویســـتە 

بكرێت؟ چی 
- هیوادارم خێزانـــەكان یارمەتی كچەكانیان بدەن 
و گرنگیـــی زیاتـــر بـــە یاریزانان بدرێت و ســـاڵانە 
خـــول بكرێتەوە، لایەنی بەرپرســـی وەرزشـــیش ئاوڕ 
لـــە تۆپی بالەی كچان بداتەوە، چونكە كوردســـتان 
یاریزانـــی زۆر بەتوانای تێدایـــە، ئەگەر گرنگییان 

پـــێ بـــدەن، دەتوانن كاری گـــەورە ئەنجام بدەن.
* لەگـــەڵ ئەوەی یانەكان پشـــت بـــە راهێنەر و 

یاریزانی بیانی ببەســـتن؟
- نەخێـــر، بـــە هیـــچ شـــێوەیەك لەگـــەڵ ئـــەوەدا 
نیـــم یانەكان پشـــت بـــە راهێنـــەر و یاریزانی بیانی 
ببەســـتن، چونكە كوردســـتان كەســـانی زۆر باش و 
بەتوانـــای تێدایـــە، ئەگـــەر هەلیان بۆ بڕەخســـێ و 

یارمەتییـــان بـــدەن، دەتوانـــن كاری بـــاش بكەن.
* چـــۆن بـــوو یانەی پێشـــمەرگەی ســـلێمانیت 

هەڵبژارد؟

یانەكـــەم  بـــە  بـــڕوام   -
هەیـــە، چونكـــە گرنگـــی 
بـــە یاریزانەكانـــی دەدات، 
لـــەم  دەتوانـــم  منیـــش 
بەدی  خەونەكانم  یانەیـــەدا 

. بهێنـــم
* خەونی وەرزشـــیت وەكو 

كچـــە یاریزانێك چییە؟
- خەونـــی گـــەورەم ئەوەیە لە 

داهاتوودا هەڵبژاردەی كوردســـتان 
دابمەزرێـــت، منیـــش یەكێـــك بـــم لە 

هەڵبژاردەكە. یاریزانەكانـــی 
* ئایـــا لـــە هەڵبـــژاردەی تۆپی 

بالـــەی عێراقـــی داواكراویـــت؟
- نەخێر، چونكە یەكجار 

بەشداریی خولی عێراقم كردووە و 
تا ئێستا كەسیان هەڵنەبژاردوە.

* لـــە كۆتاییـــدا چیـــت هەیە 
؟ بیڵێیت

خێزانەكـــەم  بـــۆ  ســـوپاس   -
كـــە هەمیشـــە  هاوڕێیەكانـــم  و 
بـــۆ  ســـوپاس  بـــوون،  پاڵپشـــتم 
راهێنـــەر و یانەكـــەم، هیـــوادارم 
هەمـــوو خێزانـــەكان یارمەتـــی 
لایەنـــی  بـــدەن،  كچەكانیـــان 
بەرپرســـیش هاوكاریـــی تۆپـــی 
بالـــەی كچـــان بكەن، ســـوپاس 
بـــۆ گۆڤـــاری گـــوڵان بـــۆ ئەو 
بـــواری  بـــە  زۆرەی  خزمەتـــە 
وەرزشـــی دەكـــەن لە كوردســـتان.

بەڕازیلــی  ئه ســتێره ی  ســیلڤای  دا  نیمــار  باوكــی 
ره تیده كاتــه وه  كوڕه كــه ی نزیــك بێــت لــه  جێهێشــتنی 

جێرمــان. ســانت  پاریــس 
چاوپێكه وتنێكــی  لــه   نیمــار  باوكــی 
كوڕه كــه ی  هێشــتا  ده ڵێــت:  رۆژنامه وانــی 
گرێبه ســته كه یه تی  دووه مــی  ســاڵی  لــه  
له گــه ڵ ســانت جێرمــان و گرێبه ســته كه ی 
ئامــاژه   نایــه ت،  كۆتایــی   2022 پێــش 
له گــه ڵ  ئێســتادا  لــه   ده كات  بــه وه ش 

بــۆ  گفتوگــۆدان  لــه   فەڕه نســیه كه   یانــه  
ــه   ــدی ب ــه وه ی گرێبه ســته كه ی و په یوه ن درێژكردن

نــاكات. دیكــه وه   یانــه ی  هیــچ 
نیمــار دا ســیلڤا خاوه نــی گرانبه هاتریــن 

گرێبه ســتی مێژووییــه  و لــه  هاوینــی 
2017 لــە بەرشــلۆنە بــه ره و پاریــس 

و  جێهێشــت  جێرمــان  ســانت 
لــه  ئێستاشــدا نــاوی ئــه و 
بــه   به ســتراوه   یاریزانــه  
په یوه ندیكــردن بــه  ریــال 

ئیســپانی. مه دریــدی 

یانــه ی یۆڤانتــۆس لــه  بــاره ی پێكانه كــه ی كریســتیانۆ 
تێیــدا  و  بڵاوكــرده وه   به یاننامه یه كــی 
ئه ســتێره   پێكانه كــه ی  ڕاده ی 
خســته ڕوو. پورتوگالییه كــه ی 
له ســه ر  یۆڤانتــۆس  یانــه ی 
خــۆی  فه رمــی  ماڵپــەری 
كــردووە  ئــه وه   بــۆ  ئامــاژه ی 
ــی راســتی  ــه  ڕان كریســتیانۆ ل
ــه ڵام  ــووه ، ب ــكان ب تووشــی پێ
بــه   نییــه   ڕوون  هێشــتا 
ــد رۆژ  ته واوه تــی مــاوه ی چه ن

داده بڕێــت. یاریكــردن  لــه  
كریســتیانۆ رۆناڵــدۆ لــه  میانــه ی 
 ،2020 یــۆرۆی  پاڵاوتنه كانــی 
لــه  خوله كــی 30ـــی گێمــی یه كه مــی 
ــوگال و ســڕبیا به هــۆی  ــوان پورت ــاری نێ ی

ــه وه  یاریگــه ی جێهێشــت. پێكان
بــه  گوێــره ی زانیارییه كانــی میدیاكانــی 
یــاری  ســێ  لــه   رۆناڵــدۆ  ئیتاڵیــا 
به شــداریی  یانه كــه ی  داهاتــووی 
ــه م هۆیه شــه وه  كریســتیانۆ  ــاكات، ب ن
ئێمپۆلــی  یانه كانــی  به رانبــه ر 
و كالیــاری و میــان لــه  خولــی 
ئاماده بێــت  ناتوانێــت  ئیتاڵیــا 
مانگــی  10ـــی  رۆژی  لــه   و 
رووبه ڕووبوونــه وه ی  بــۆ  داهاتــوو 
لــه   ئه مســتردام  ئه یاكــس 
ئەوروپــا  یانەکانــی  خولــی 

ده گه ڕێتــه وه .

پێکانەکەی رۆنالدۆ 
دیاریکرا

باوکی نیمار 
دواین قسەی خۆی کرد

باربـــارا  هرۆنســـیکۆڤای خانمـــە نمایشـــکاری جـــل و 
بەرگـــی ســـلۆڤاکی ناهێڵێـــت میـــان شـــکرینیار ئەنتـــەر 

ـــت. میـــان بەجێبهێڵێ
ئیتاڵـــی بڵاویکـــردووە  توتـــۆ ســـپۆرتی  رۆژنامـــەی 
باربـــارا پۆســـتێکی کـــردووە و نووســـیویەتی: رقـــم لـــە 

یۆڤانتوســـە.
بەمـــەش پەیامـــی ئـــەوەی بـــە شـــکرینیار داوە، کـــە 
یۆڤانتـــوس  بـــەرەو  یانەکـــەی  ریزەکانـــی  نابێـــت 

. جێبهێڵێـــت بە
رێگـــر  باربـــارا  بەوەکـــردووە  ئامـــاژەی  رۆژنامەکـــە 
دەبێـــت لەبـــەردەم رۆیشـــتنی میـــان بـــۆ هـــەر یانەیـــەک 

بێـــت، بـــە تایبەتـــی یانـــەی یۆڤانتـــوس.
بڵاوکراوەتـــەوە  ئـــەوەی  دەنگـــۆی  رۆژێکـــە  چەنـــد 
میـــان شـــکرینیار دەیەوێـــت ئەنتـــەر میـــان بەجیبهێڵێـــت 
و یانەکانـــی مانچســـتەر یۆنایتـــد، مانچســـتەر ســـیتی، 
ریـــال مەدریـــد و چەنـــد یانەیەکـــی دیکـــەی ئەوروپـــا 
لەســـەر هێڵـــن بـــۆ گواســـتنەوەی 

شـــکرینیار.

یاریزانێکی ئەنتەر میلان بەهۆی 
ژنەکەی یانەکای جێناهێلێت

ئیــدواردۆ ئینــدا رۆژنامه نووســی وه رزشــی ئامــاژه ی بــۆ ئــه وه  
كــرد، كــه  زینه دیــن زێــدان لــه  ئێســتادا گرینگــی بــه  لــوكا 
یوڤیتیچــی هێرشــبه ری ســڕبی یانــه ی فرانكفــۆرت ده دات و 
ده یه وێــت ئــه م هێرشــبه ره  لاوه  لــه  چنگــی بەرشــلۆنە ده ربێنێــت.
ئیــدواردۆ ئینــدا ده شــڵێت: زێــدان لــه  هاوینــی داهاتــوودا  نیازی 
ده ســتبه رداربوونی   مۆدریــچ نییــه  و ده یه وێــت كۆڤاســیچ لــه  
چێڵســی بگه ڕێنێتــه وه  و كۆرتــوای گۆڵپارێــزی به لژیكیــش 

نافرۆشێت.
كــه   ده كات،  ئــه وه ش  بــۆ  ئامــاژه   رۆژنامه نووســه   ئــه و 
ســه رۆكی ریــال مه دریــد له گــه ڵ دایكــی كلیــان مباپــێ 
گفتووگــۆی كــردووه  و رازیكــراوه  كوڕه كــه ی درێســی 

ــال بپۆشــێت. ــه ی ری یان
ئینــدا ده شــڵێت: زێــدان ده یه وێــت خامیــس رۆدریگێــز 
تێهە ڵكێشــی  داهاتــوودا  هاوینــی  لــه   ئیســكۆ  و 

بــكات. مباپــێ  كلیــان  گواســتنه وه ی 
كــردووه   ئاشــكرا  ئه وه شــی  رۆژنامه نووســه   ئــه و 
مباپــێ  له گــه ڵ  قســه ی  زێدانیــش  ته نانــه ت 
كــردووه ، مباپــێ پێــی راگه یانــدووه ، كــه  لــه  بــاره ی 
ده رگای  جێرمــان  ســانت  پاریــس  جێهێشــتنی 
یانه كــه ی  به رپرســانی  له گــه ڵ  گفتووگــۆ 

ده كاتــه وه .
ڤــاران  رافاییــل  گوتیشــی:  ئینــدا  ئیــدواردۆ 

ــه ی رۆژنامه نووســانی ئیســپانیا بیــری  به هــۆی مامه ڵ
ــه   ــه ڵام زێــدان ب ــه  جێهێشــتنی ریــال مه دریــد كردۆتــه وه ، ب ل
ئاســانی توانــای رازیكــردن و مانــه وه ی ڤارانــی هه یــه  و 

ــت. ــدان ده ربچێ ــه  قســه ی زێ ــت ل ناتوانێـ
رۆژنامه نووســه كه  ئه وه شــی دركانــدووه ، كــه  ســادیۆ مانــێ 
و ئیدیــن هــازارد لــه  ئێســتادا لــه  ســه رووی پانه كانــی زێــدان 
بــۆ  پــرۆژه  نوێیه كــه ی ریــال مه دریــد  لــه   دایــه  و به شــێك 

وه رزی داهاتوو.

پلانەکانی زێدان 
ئاشکرا بوو

هەولێر خۆی بۆ 
خولی كوردستان رێكدەخاتەوە
تیپــی تۆپــی پێــی یانــەی وەرزشــیی هەولێــر كــە بەشــدارە لــە خولــی نایابــی 
یانەكانــی كوردســتان، ئــەم وەرزە ئاســتی وەكــو پێویســت نەبــووە و نەیتوانیــوە 
ــی  ــوارەوەی ریزبەندی ــزی خ ــە ری ــە ل ــكات، بۆی ــەرز پێشــكەش ب ــتێكی ب ئاس
یانــەكان دێــت، دوای ئەنجامدانــی چەندیــن یــاری لەگــەڵ تیپەكــەش عەبــدوڵا 
ــە  ــە مەشــقی یانەك ــر دەســتی ل ــی دووەمــی هەولێ ــەری تیپ ــوود راهێن مەحم
كێشــایەوە، دەســتەی كارگێڕیــی یانــەی وەرزشــیی هەولێریــش لــە شــوێنی 
ئــەو بــە فەرمــی )حەمیــد ســەلمان(ی راهێنــەری دەرەوەی هەرێمــی 
كوردســتانی هێناوەتــە ریــزی تیپەكــە، بــۆ سەرپەرشــتیكردنی مەشــقی 
تیپــی دووەمــی هەولێــر، دەســتەی كارگێڕیــی یانــەی هەولێــر بــە 
ــازم شــاكر وەكــو راوێــژكاری  فەرمــی بڕیــاری دا، هــەر یــەك لــە ن
هونــەری و حەمیــد ســەلمان و ئەحمــەد شــوكر وەكــو یاریــدەدەری 
بــەردەوام  گۆڵپارێــز  راهێنــەری  ئەنــوەر  كاروان  و  راهێنــەر 
بــن، لــەم بارەشــەوە بێجــان ئیبراهیــم ئەندامــی دەســتەی 
كارگێڕیــی یانــەی وەرزشــیی هەولێــر بــۆ گۆڤــاری 
چەنــد  لــەم  »دەمانــەوێ  گوتــی:  گــوڵان 
نایابــی  خولــی  لــە  ماومانــە  یارییــەی 
یانەكانی كوردســتان، تیپەكەمان بچێتە 
خولەكــە  لــە  دیكــە  قۆناخێكــی 
ئەنجامەكانمــان  بتوانیــن  و 
ــە  ــەوەی ل ــۆ ئ ــن، ب ــاش بكەی ب
چەنــد  یانــەكان  ریزبەنــدی 
خانەیــەك بچینــە ســەرەوە، وەكــو 
رێكدەخەینــەوە  تیپەكــەش  نییــە،  ئەوتۆمــان  هەولێریــش گرفتــی  یانــەی 
بــۆ ئــەوەی بتوانیــن بــە یاریزانانــی خۆمــان ئەنجامەكانمــان لــە خولــی 
كوردســتانیش بــاش بكەینــەوە، هاندەرانیــش داوای ئەنجاممــان لــێ دەكــەن، 
ــۆ یانــەی هەولێــر درێخــی ناكەیــن،  ــدا بێــت ب ــە توانامان بۆیــە هەرچــی ل
یانــەی هەولێــر یانەیەكــی گەورەیــە لەســەر ئاســتی كوردســتان و عێــراق، 
بــە هێنانــی ئــەو راهێنــەرەش دەمانــەوێ ئاســتی تیپەكەشــمان باشــتر بێــت، 

بــۆ یارییەكانــی داهاتــووش بــە تــەواوی ئامــادە بیــن«.

 كوردێك لە پاڵەوانێتییــــــــــــــــــــــــــــــــــــــــــەكی كاراتێ پلەی یەكەمی بەدەستهێنا
پاڵەوانێتـــی  لـــە  كوردســـتان  كوردێكـــی  كـــوڕە 
ئەڵمانیـــا،  دۆســـلدۆرفی  ویایەتـــی  كاراتێـــی 
توانـــی پلـــەی یەكـــەم لـــە پاڵەوانێتـــی یانەكانـــی 
دۆســـلدۆرفی بەدەســـت بهێنێـــت، كـــە 34 یانـــەی 
ـــوو. بەڵێـــن عومـــەر  ـــە بەشـــدارییان كردب ـــەو پارێزگای ئ
پاڵەوانێتییـــە،  ئـــەم  بەشـــداربووەكانی  لـــە  یەكێـــك 
ــەی  ــی پلـ ــاری توانـ ــن یـ دوای ئەنجامدانـــی چەندیـ
ـــتی تـــاك لەگـــەڵ یانەكـــەی بەدەســـت  یەكەمـــی ئاس

ژیما بەردەوام دەبێت
ئــەوەی هــەردوو تیپــی باســكەی ژیمــا و باســكەی  دوای 
هەڵەبجــە بەشــداریی كێبڕكێیەكانــی خولــی باســكەی یانەكانی 
كوردســتانیان كــرد، كــە لــە شــاری هەڵەبجــە بەڕێوەچــوو، دوای 
ــە  ــی باســكەی ژیمــا كــە ب ــاری، تیپ ــن ی ــی چەندی ئەنجامدان
یارییەكانــی  ســەرجەم  كردبــوو،  بەشــداری  هەڵەبجــە  نــاوی 
خولەكــەی بــردەوە و نازناوەكەشــی بەدەســتهێنا، دوای تــەواو 
بوونــی پاڵەوانێتیەكــەش كچانــی باســكەی هەڵەبجــە چوونــەوە 
نــاو ژیمــا و درێــژە بــە چالاكیەكانیــان دەدەن، ئێمــەش وەك 
بــۆ  گۆڤــاری گــوڵان وێــڕای هیــوای ســەركەوتنی زیاتــر 
ئــەم یانەیــە، بــە پێویســتمان زانــی دیمانەیــەك لەگــەڵ رزگار 
تۆفیــق راهێنــەری تیپــی باســكەی رێكخــراوی ژیمــا ســاز 

ــن. بكەی
راهێنــەری تیپــی باســكەی رێكخــراوی ژیمــا )رزگار تۆفیق(، 
لــە دیدارێكیــدا لەگــەڵ گۆڤــاری گــوڵان ســەبارەت بــە كار و 
بەرنامەكانــی خۆیــان گوتــی: »لــە ســەرەتای ئــەم مانگــە 
دەســت دەكەینــەوە بــە مەشــقەكانمان بــۆ هــەر دوو تیپەكەمــان، 
بــە شــێوازێكی تــازەش چالاكییەكانمــان دەســت پــێ دەكەینــەوە، 
لــە دوای 10ی مانگــی چواریــش پاڵەوانێتییــەك دەكرێتــەوە 
بــۆ 60 كچــە یاریزانــی ژیمــا، بــۆ ئاســتی تازەپێگەیشــتووان، 
لــە دوای تاقیكردنەوەكانــی كۆتایــی ســاڵیش پێشــبینی دەكــەم 

ژمــارەی كچــە یاریزانەكانــی ژیمــا بگاتــە 200 یاریــزان، لــە 
مانگــی تەممــوزی ئەمســاڵیش وابڕیــارە لــە شــاری ســلێمانی 
ــۆ ئاســتی ســەرووی تەمــەن  ــاوای ئاســیا ب پاڵەوانێتیــی رۆژئ

16 ســاڵ بەڕێــوە بچێــت«.
 رزگار تۆفیــق ئەوەشــی خســتەڕوو كــە »لــە مانگــی شەشــی 
ئەمســاڵ كۆمەڵێك شــارەزای باســكەی ئەمریكی دێنە شــاری 
ســلێمانی بــۆ ئەنجامدانــی كەمپێكــی مەشــق بــۆ كچانــی 
ــە دوای پاڵەوانێتــی  ــەكان، ل ــۆ یان ــان ب ــۆ ئامادەكردنی ــا ب ژیم

كوردســتانیش كچانــی ژیمــا دەگەڕێنــەوە نــاو تیپەكــە و 
بــە نــاوی هیــچ یانەیــەك نامێنــن.« گوتیشــی: »ئێمــە 
تەنیــا بــۆ ئــەو پاڵەوانێتییــە بــە نــاوی هەڵەبجــە بەشــدار 
بوویــن و هەندێــك پاپەندبوونمــان مــاوە بــە پارێــزگای 
یاریــزان  خــۆی  ژیمــا  لــەوەش  جگــە  هەڵەبجــە، 
دروســت دەكات و پێیــان دەگەینێــت و ئامــادەكاری 
دەكات، یانــەی هەڵەبجــە هیــچ توانایەكــی دارایــی 
وای نییــە هــاوكاری ئێمــە بــكات، پەیوەنــدی ئێمــە 

و هەڵەبجــە دۆســتانەیە هــەر بۆنەیەكیــش هەبێــت ئێمــە بــە 
نــاوی هەڵەبجــە بەشــداری دەكەیــن، ئامادەكارییەكانیشــمان 
كچــە  ئامادەكردنــی  بــۆ  و  داهاتــوو  بــۆ  دەبێــت  بــەردەوام 

ــە رێكخراوەكەمــان«. ــا ل ــی بەتوان یاریزانان

 كوردێك لە پاڵەوانێتییــــــــــــــــــــــــــــــــــــــــــەكی كاراتێ پلەی یەكەمی بەدەستهێنا
بهێنێـــت، لـــەم بارەشـــەوە بەڵێـــن عومـــەر بـــۆ گۆڤـــاری 
گـــوڵان گوتـــی: »لـــە كـــۆی بەشـــداربوونی چەندیـــن 
یاریزانـــی بەهێـــز لـــە نێـــو 34 یانـــەی پارێزگاكـــەدا، 
توانیـــم لـــە ئاســـتی تـــاك و لـــە ئاســـتی تیپیـــش لـــە 
ســـەرووی ئاســـتی تەمـــەن 21ســـاڵ و لـــە كێشـــی 
67گكـــم پلـــەی یەكـــەم بەدەســـتبهێنم، ئەمـــەش وەكـــو 
ئامادەكارییـــەك بـــوو بـــۆ دەستنیشـــانكردنی یاریـــزان 
ـــە  ـــا، ب ـــە ئەڵمانی ـــێ ل ـــی كارات ـــژاردەی لاوان ـــۆ هەڵب ب

ــە ئەنجامـــی  ــە ئاســـت و بـ ــم بـ خۆشـــحاڵییەوە توانیـ
ـــار بكـــەوم و بوومـــەوە  ـــە بەدی ـــەم پاڵەوانێتیی گـــەورە ل
ـــەوڵ  ـــتا ه ـــلدۆرف، ئێس ـــژاردەی دۆس ـــی هەڵب یاریزان

بـــۆ هەڵبـــژاردەی ئەڵمانیـــاش دەدەم، بـــۆ ئـــەوەی 
وەكـــو كوردێـــك بگەمـــە ئـــەو هەڵبژاردەیـــە 
كـــە بڕیـــارە پاڵەوانێتـــی هەڵبژاردەكانیـــش 
لـــە مانگـــی پێنجـــی ئەمســـاڵ بەڕێـــوە 

ــت«. بچێـ

